
  產婦腹中■痛，當歸生薑羊肉湯主之，并治腹中寒

疝，虛勞不足。 

〔註〕： 

    產後暴然腹中急痛，產後虛寒痛也。主之當歸生薑羊肉湯者，補虛

散寒止痛也。并治虛勞不足，寒疝腹痛者，亦以其虛而寒也。 

〔集註〕：  

    程林曰：產後血虛有寒，則腹中急痛。《內經曰》味厚者為陰。當

歸、羊肉味厚者也，用以補產後之陰，佐生薑以散腹中之寒，則■痛自

止。夫辛能散寒，補能去弱，三味辛溫補劑也，故并主虛勞寒疝。 

    魏荔彤曰：妊娠之■痛，胞阻於血寒也。產後腹中■痛者，裏虛而

血寒也。一阻一虛，而治法異矣。（當歸生薑羊肉湯方見寒疝中） 

  產後腹痛，煩滿不得臥，枳實芍藥散主之。 

〔註〕： 

    產後腹痛，不煩不滿，裏虛也；今腹痛，煩滿不得臥，裏實也。氣

結血凝而痛，故用枳實破氣，芍藥調腹痛。枳實炒令黑者，蓋因產婦氣

不實也。并主癰膿，亦因血為氣凝，久而腐化者也。佐以麥粥，恐傷產

婦之胃也。 

〔集註〕：  

    尤怡曰：產後腹痛，而至煩滿不得臥，知血鬱而成熱，且下病而礙

上也，與虛寒■痛不同矣。 

 


